
LANDAOLA FEDERAZIOA

Landaola, Gipuzkoako landa eremuaren garapenaren alde lan egiten duen 
elkartea da. Irabazi asmorik gabeko erakunde hau, Gipuzkoako sei Landa 
Garapen Elkartek osatzen dute: Behemendik, Deba-Garaiak, Debemenek, 
Goimenek, Tolomendik eta Urkomek.

Landa ingurunearen iraunkortasuna bermatu eta sustatu asmoz, azken 
hamarkadetan tokian tokiko Landa Garapen elkarteak gaur egungo 
behar eta baldintzetara egokitzen joan izan dira. Euskal Autonomia 
Erkidego mailan, lurraldeka, federazioetan antolatuta egiten da elkarlana 
eta Gipuzkoako lurraldean Landaola Federazioaren bidez, Landagune 
Mahaiak elkartzen ditu erakunde desberdinak. Aipatutako tokiko sei 
Landa Garapen Elkarteekin batera, mahai horretan parte hartzen dute 
Gipuzkoako Foru Aldundiko eta Eusko Jaurlaritzako Landa Garapen 
ordezkariek.

Elkarrekin landa-ingurune bizi eta lehen sektore moderno baten alde 
lanean dihardute. Erronka handiko lana, ezbairik gabe. Landaolan badakite 
gaur ereindako haziak biharko fruituak ematen dituela.



4

VI. LANDAOLA SARIAK

Aurten ere, Gipuzkoako landa garapen proiektuei errekonozimendua egin 
asmoz, Landaola Federazioak VI. Landaola Sariak antolatu ditu. Hauek 
izan dira ekimen sarituak: 

- Erakunde Pribatuaren saria 
		  ERBEL. ERLE BELTZ HAZLEEN ELKARTEA

- Erakunde Publikoaren saria
		  ZUMARRAGAKO UDALA

- Emakumeak Landa Eremuan saria
		  ERREZILGO AZOKA
 
- Urteetako ibilbideari saria
		  OIHAN TXIKI KOOPERATIBA

Ondorengo orrialdeetan jaso da izendatutako proiektuen inguruko 
informazio zabalagoa.

ERBEL
Erle Beltz Hazleen Elkartea

Erle Beltz Hazleen Elkartea 2018an sortu 
zen Euskal Herriko zenbait erlezainen 
eskutik, Erbelen egoitza Zaldibiko Goizane 
eraikinean dago eta egun 45 bazkide 
inguruk osatzen dute. 
Erbel elkartearen helburu nagusia Apis 
Mellifera Iberiensis bertako erle beltzaren 
alde aritzea eta arrazaren kontserbazioa 
eta hobetzea dira. Hazkuntza Programaren 
bitartez, ezaugarri desiragarriak dituzten 
erreginak aukeratzen eta hazten dituzte, 
eta ezaugarri ez-desiragarriak dituztenak 
baztertzen dira. Bertako baldintzetara 
(klimara eta landaretzara) egokitutako 
erleak erabiltzen dituzte, eta hainbat proba 

egiten dizkiete, erreginen balio genetikoak 
eskuratzeko. Balio horien arabera aukeratzen 
dira hurrengo belaunaldiko erregina amak 
izango direnak. Taldean egiten dute lan, 
eta lortutako hobekuntzak talde guztian 
zabaltzen dira.
Egitasmo hau berritzailea eta aitzindaria 
da Euskal Herrian, eta baita Frantziar 
eta Espainiar estatuetan ere. Honen 
originaltasuna, bertako erle beltzaren 
Hazkuntza Programa balorizazio 
ekonomikorako tresna gisa osatzea da. Erlea 
berari balio erantsia ematea dute helburu 
bere balio ekonomikoa handitzeko.

Info gehiago: Goimen Landa Garapen Elkartea
www.goimen.org

https://www.erbel.eus/eu/

ZUMARRAGAKO UDALA
Zumarragako Azoka

Zumarragako Azoka bertako produktua, 
kultura, balioak eta Zumarragako 
aniztasuna batzen dituen larunbateroko 
topagunea da. Azoka udalerriaren 
erdialdean hiri-ekonomiako espazio gisa 
ezarri da (merkataritza-gune irekia bezala), 
azokatik abiatuta, eta nortasuna eta 
kohesioa trakzio-elementu gisa hartuta, 
energia eta indarra eman zaio udalerriko 
merkataritza-sare osoari. Bertan, KM-0 eta 
garaiko produktuez gain beste hainbat 

postu daude eskaintza global bat osatzen 
dutenak, textila, moda edo etxerako 
produktuak.
Zumarragako Azokaren helburua, 
bertako elikagai-ekosistema bat bultzatu 
eta garatzea da. Ekosistema honek, alde 
batetik, lehen sektorea integratzen du 
tokiko elementu bereizle gisa eta bestetik, 
herritarren elikadura kontziente eta 
osasungarri bat bultzatzen du.

Info gehiago: Goimen Landa Garapen Elkartea
www.goimen.org

https://www.zumarragakoazoka.eus/eu/saltzaileak/
https://www.youtube.com/watch?v=yxWHi2-2JG4



7

LANDA EREMUKO EMAKUMEAK / EMAKUME ELKARTEA SARIA

ERREZILGO AZOKA

1994.urtean Errezilgo bost emakumeek 
sortu zuten “Errezilgo azoka”. Hasera 
batean Errezil sagarrari aterabidea 
emateko sagar alea saltzen hasi ziren baina 
berehala balio erantsia eman beharra ikusi 
zuten. Bide horretan, Errezilgo udalak 
utzitako lokal batean errezil sagarraren 
eraldaketa gune bat sortu zuten.  
Gaur egun, Errezil sagarrarekin egindakoak 
dira produktu nagusiak, baina beste fruitu 
batzuk ere erabiltzen dituzte zenbait 
produktu egiteko. Konpotak, marmeladak, 

menbrilloa, sasoiko babarrunak, hurrak 
eta gaztak dira Errezilgo Azokak ekoiztu, 
elaboratu eta saltzen dituen produktuak.. 
Produktu guztiak ohiko eran egiten dituzte 
eta gehigarririk  bota gabe.
Udaletxe azpian dituzte denda eta 
eraldaketa gunea, bertan egiten dituzte 
elaborazio guztiak, etiketatzeak… eta hortik 
ateratzen dira Errezilgo Azoka markarekin. 
Asteko egun guztietan zabalik izaten da 
denda, baita igandeetan ere.

Info gehiago: Urkome Landa Garapen Elkartea
www.urkome.eus

Errezilgo azoka telf. 943151236

OIHAN TXIKI KOOPERATIBA

80. hamarkada amaieran sortu zen 
Ohian Txiki artzantza eta gaztagintza 
kooperatiba. Orexa, landa inguruneko 
herri txiki bat izanik, herriko gazte talde 
batek herrian lan egin eta bizitzen 
jarraitzeko adierazi zuen nahiari 
erantzuteko modu bat izan zen. Herri oso 
baten apustua izan zen, eta egun, Orexako 
aktibitate ekonomiko nagusiena da. 
Gaur egun Kooperatibak, 10 laguneko lan 
taldea eta 1500 ardi inguruko artaldea du, 
bere produktuen artean latxa ardiaren 
esne gordinez egindako Idiazabal Jatorri 
Deiturako gaztak, gazta urdina eta Otzara 
aurki ditzakegu.

Oihan Txiki kooperatiba, artzantza 
kooperatiba bat baino gehiago da, gaurko 
eta etorkizuneko Orexarren beharrei 
erantzungo dien kooperatiba izan nahi du, 
herria gazteentzako erakargarria izaten 
jarraitu dezan eta bertan lanpostuak 
finkatzen jarraitu daitezen. Kooperatibaren 
ikur nagusia den ardi latxaren esne 
gordinez egindako Idiazabal Jatorri 
Deiturako gaztez gain, berrikuntzarekin 
jarraitzea dute helburu, balio erantsi 
handiko produktu gama berriak sortuz, 
turismoari ateak irekiz eta herriko 
ostatuarekin elkarlana bultzatuz. 

Info gehiago: Tolomendi Landa Garapen Elkartea
www.tolomendi.eus

https://oihan-txiki-kooperat.negocio.site/
oihantxiki@oihantxiki.com 

SARIETARAKO HAUTAGAIAK

Landaola Federazioa osatzen duten sei landa garapen elkarteetako 
ordezkariek, Landaola Sarien VI. edizioko oinarriak, irizpideak eta saritutako 
proiektuak adostu dituzte. Sariak emateko garaian, honako alderdiak 
kontuan hartu dituzte: proiektuak eredugarri izateko dituen baldintzak, 
proiektuak eragiten dion landa eremuko biztanlego eta sortutako 
lanpostu kopurua, duen zabaltzeko aukera eta izan duen oihartzuna, edota 
eskualdeko landa garapen elkartearekin izandako lankidetza.

Guztira 9 proiektu aurkeztu dira Landaola Sarietarako. Lehendabizi landa 
garapen elkarteetako ordezkariek euren hautagiak aurkeztu dituzte eta 
bigarren fase batean adostutako irizpideak jarraituz, irabazleak izendatu 
dituzte.

Ondorengo orrialdeetan jaso da izendatutako proiektuen inguruko 
informazio zabalagoa

Bordazar Baserria Errenteriako San Marko 
mendi magalean kokatzen da. Iñaki 
Zapirain izan da baserriaren buru azken 
hamarkadetan eta bere eguneroko lana esne 
ekoizpenean oinarritu da, ekintzailea izan zen 
esne pasteurizatu ekoizpenaren zati bat esne 
makinatan saltzen.
Belaunaldi erreleboaren garaia iritsi 
da Bordazar Baserria eta behi-esne 
ustiategiaren erreleboa, Iñakiren semeak, 

Aitorrek hartu du. Magisteritza ikasi arren, 
gogo biziz ekin dio lanari eta hainbat proiektu 
jarri ditu martxan. Esne makinen bidez 
hasitako bideari jarraituz, etxean ekoiztutako 
esnearekin jogurtak egiten hasi dira, 
zuzenean saltzen dituztelarik. Esne ekoizpena 
modu ekologikoan egitea du helburu 
Aitorrek eta une honetan trantsizioan ari dira 
lanean.

BORDAZAR BASERRIA
Familia-erreleboa, ekologiko eredura transformazioa eta eraldaketa/salmenta zuzena

Info gehiago: Behemendi Landa Garapen Elkartea
www.behemendi.eus

Aitor Zapirain 690 019 483
https://www.instagram.com/bordazarbaserria/?hl=es

https://twitter.com/bordazaresnea

Ereindajan Bergara, Debagoienean  
hurbileko eta sozialki justuak diren 
kontsumo-ereduak garatzeko proiektua da. 
Nekazal eredu agroekologikoa bultzatzea 
dute xedea, bi denda/topagune dira lan-
eremu nagusiak baina baditu beste eremu 
batzuk ere, jantokiak edo tokiko elikadura-
mahaiak kasu.
Ereindajan Bergarak, eskola eremuan, 
eskualdeko produktuen horniketa 

integratu dituen bi ekimen garatu dituzte: 
Alde batetik, Angiozarko eskola 
komunitatea eta Ereindajan Bergararen 
artean, Angiozarko Eskola Txikiko  jangelan 
tokiko eta sasoiko menuak eskaintzeko 
lanketa bat egin da.
Bestetik, gabonen atarian ohikoak diren 
ikasbidaiko otarren proiektua garatu 
da Mariaren Lagundia eta Aranzadi 
ikastetxeekin.

EREINDAJAN BERGARA
Ikasbidaiko otarren proiektua eta Angiozarko eskolako jangelaren antolaketa

Info gehiago: Deba Garaia Landa Garapen Elkartea
www.debagaraia.eus

https://peertube.eus/w/hqAb7bNeW29VQKvAgWtGwu

Lizagasar proiektua 2019an sortu zuten 
Asier Lizarraldek eta Ane Muninek 
sagarra eta sagardoaren eremutik  lehen 
sektorea biziberritzeko asmoz. Lizagasar 
Sagartokixa sagarrarekin era ekologikoan 
esperimentatzeko gune bat da, 3,5 
hektareako sagasti zabalean bertako 15 
sagar barietate ezberdin landatu dituzte.
Sagastia esperimentu ezberdinak egiteko 
baliatzen dute; barietate ezberdinek 

naturalki polinizazioan duten eragina 
aztertu edo biodibertsitatea sustatzeko 
ekintza ezberdinak aurrera eraman.
Sagarretik hainbat produktu ekoizten 
dituzte: sagardoa, sagar zukua, sagar 
ozpina, sagar dultzea, sagar marmelada, 
sagar purea, sagardo destilatua eta sagar 
zukuz ekoiztutako artisau madalena eta 
bizkotxoak.

ASIER LIZARRALDE eta ANE MUNIN
Lizagasar Sagartokixa

Info gehiago: Debemen Landa Garapen Elkartea
www.debemen.eus

Asier Lizarralde: 620578406 / Ane Munin: 699133939
@lizagasar

lizagasar@gmail.com

IBARBI ERREZIL SAGARRA KOOP.
Elkarte izatetik Kooperatiba izatera eraman duen ibilbidea

Ibarbi Errezil Sagarra Kooperatiba, 
Gipuzkoako tokiko sagar barietate ugariren 
artean nabarmenena den errezil sagarra 
berreskuratu, mantendu, garatu eta 
ezagutarazteko asmoz sortu zen.
Elkartearen helburua, barietate honen 
ekoizleentzat eta bezeroentzat erreferente 
izatea da. Ekoizleentzako laguntza eta 
sustapen puntua izan nahi dute eta  

genetikaren berreskurapenean eta 
hobekuntzan lanean ari dira proiektu 
berriak aurrera eramateko.  Tokiko 
kontsumoa bultzatu nahi dute eta 
kontsumo ohiturak aztertu horietara 
egokitzeko. Honela,  errezil sagarra hainbat 
formatutan nola merkaturatu daitekeen 
aztertzen dute: mahaiko sagarra, zukuak, 
pureak, marmelada edo sagar-dulzea.

Info gehiago: Urkome Landa Garapen Elkartea
www.urkome.eus

www.errezilsagarra.eus
info@errezilsagarra.eus

San Martin 2; 20737 ERREZIL Gipuzkoa

HONDARRIBIKO UDALA
Bidez-Bide, Hondarribiko landa-eremurako eskaripeko garraio-zerbitzua

Bidez-Bide eskaripeko garraio-zerbitzua 
da, Hondarribiko landa-eremuetan 
edo hiri-ingurunetik urrun bizi diren 
adinekoentzat zein mugikortasun arazoak 
dituzten pertsonentzat egokitua.
Programa honen helburua landa eremuan  
bizi diren herritarren isolamendu fisikoa, 
geografikoa, soziala eta pertsonala 
murriztea da, adineko pertsonei eta 
mugikortasun arazoak dituztenei 

eguneroko jarduerak egiteko aukera, hala 
nola erosketak, kudeaketak, liburutegi zein 
udal zerbitzuak, eta osasunaren jarraipen 
egokia egiteko osasun-zentroetarako 
sarbidea erraztuko duena.
Zerbitzua doakoa da, astelehenetik 
ostiralera dago erabilgarri eta 24 ordu 
lehenago deitu behar da eskaera egiteko 
611721959 telefonora.

Info gehiago: Behemendi Landa Garapen Elkartea
www.behemendi.eus

https://www.hondarribia.eus/documents/124308/29009441/
Hondarribia+Bidez+bide/75368435-3f22-b0da-2ff5-3cb84ea0d2ac

https://www.hondarribia.eus/eu/bidezbide
Hondarribiako Udala 943 11 12 13

Bidez Bide 611 72 19 59

ZUBILLAGA-OÑATI HILTEGIA
Haragiaren balio katean hiltegiko zerbitzua hobetzen

Zubillaga Hiltegia SL 1983an sortu zen 
eta, 2008tik Debagoienako 8 herriek 
eta Zumarragak, Legazpik, Urretxuk 
eta Aramaionak bultzatutako zerbitzu 
enpresa publikoa da. Zubillaga-Oñati 
Hiltegi eta Zatitze Zerbitzuaren bereizgarri 
nagusienetako bat baserritar eta 
abeltzainekin duen gertuko harremana da.
2022an animalien ongizatea bermatzeko 
ukuilu eroso eta zero sufrimenduko 
sakrifizio metodoa ezarri zen eta prozesu 
guztiak monitorizatzeko kamera 

ezberdinak instalatu zituzten.
Animalien ongizateaz gain, Zubillaga-
Oñati Hiltegi eta Zatitze Zerbitzuak 
gizartean eragiteko bide desberdinak 
jorratu ditu, Lanbideren bitartez bere 
instalazioetan eskainitako “Animaliak 
hiltzea, prestatzea eta zatikatzea” ikastaroa, 
UPV/EHU-rekin Arkume proiektua edo 
ULMA Inoxtruck enpresarekin karga 
ezberdinen manipulazioa ahalbidetzen 
duten ekipoen integrazioa.

Info gehiago: Deba Garaia Landa Garapen Elkartea
www.debagaraia.eus

bulegoa@zubillagahiltegia.com
www.zubillagahiltegia.com

WhatsApp: 688 760 273  /  YouTube: @zubillagahiltegia1087
Facebook: Zubillaga-Oñati Hiltegi eta Zatitze Zerbitzua

EIBARKO UDALA
Errebal Plaza

Errebal Plaza, Eibar hiri erdian eraiki berri 
den erabilera anitzeko eraikin modernoa da. 
Bertan dago kokatua Eibarko azoka, Eibar 
eta inguruko baserritarrak  biltzen dituen 
azoka. Astelehenetik ostiralera, goizero 
goizero, era natural baten ekoiztutako 
gertuko produktuak eskaintzen dituzte 
bertan baserritarrek: garaiko barazkiak, fruta 
eta landareak . Modu honetan, kokagune 

berri honek kontsumitzaile eta produktoreen 
arteko harremana indartzeaz gain,  lehen 
sektoreari babesa eta bultzada eman dio.
Astegunetako azokaz gain, bestelako 
ekintza eta ekimenak ere antolatzen dira 
Errebal Plazan. Eibarko Udalak, zein hiriko 
eta eskualdeko kultur eta gizarte eragile 
ezberdinek euren ekimenak aurkezteko plaza 
ere bada.

Info gehiago: Debemen Landa Garapen Elkartea
www.debemen.eus

https://www.eibar.eus/eu
Facebook: Eibarko Udala | Facebook

Twiter: Eibarko Udala (@EibarkoUdala) / Twitter
Youtube: Eibarko Udala - YouTube

Instagram: Eibarko Udala (@eibarkoudala)

AMEZKETAKO UDALA
Amezketako Pello Zabala Gunea

Pello Zabala gunea Amezketako ondare 
kultural eta naturala biltzen duen zentroa 
da. Azken urteetan, gainbeheran zegoen 
Ieraregibizkar errotaren eraberritze 
lanak burutu eta etxebizitza zen aldean, 
Amezketako ondare naturala eta kulturala 
ezagutzera emateko zentroa jarri da.
Bi solairutan banatuta dago Pello Zabala 
gunea, lehenengo solairuak kultura 
eta folklorea ditu ardatz eta bigarrenak 
natura. Aralar, Arritzagako glaziar harana, 
Zazpiturri iturburua, Amezketako 

argizaiolak edo Fernando Amezketarrari 
buruzko informazio interesgarria aurkitu 
daiteke bertan.
Egun bisitarientzat harrera gune da eta 
ikastaldeei, helduen talde antolatuei, 
familiei eta norbanakoei zuzendutako 
eskaintza aberatsa du. Errota martxan 
ikusteko aukera, erakusketak, bisita 
gidatuak, talo tailerrak, hitzaldiak, 
ikastaroak, etab. eskaintzen ditu 
Amezketako ondarea jasotzen duen gune 
honek.

Info gehiago: Tolomendi Landa Garapen Elkartea
www.tolomendi.eus
www.amezketa.eus

pellozabalagunea@amezketa.eus
657 370 156

ZARAUZKO UDALA
Zarauzko Merkatu Plazaren eraberritzea

Zarauzko Merkatu Plaza 1903an eraiki 
zen Zarauzko herriaren zabalkunde eta 
eraberritze proiektuaren baitan. Merkatu 
berezia da egunero zabalik dagoelako, 
astelehenetik larunbat eguerdira bitartean. 
Zarauzko Merkatu Plazan eraberritze lan 
ezberdinak garatu dira, azkena 2022an 
burutu da, bezeroentzat erakargarriagoa 
izateko eta baserritarren eta postukideen 

egunerokotasuna erosoagoa izateko 
helburuarekin.
Merkatu plazaren berritzean lan 
ezberdinak egin dira: baserritarrentzat 
postu berriak eratu dira euren beharretara 
egokituta, takila sistema berria ezarri da, 
ate automatikoen sistema berritu da, 
fatxada ere berritu da eta zaborra bildu eta 
sailkatzeko espazio berria ezarri da.

Info gehiago: Urkome Landa Garapen Elkartea
www.urkome.eus
www.zarautz.eus

DOKUMENTAZIOA ETA WEBORRIAK

Landaola

Landaola

                       Landaola

LANDA GARAPEN ELKARTEEN WEBORRIAK:

www.landaola.eus
www.behemendi.eus
www.debagaraia.eus
www.debemen.eus
www.goimen.org
www.tolomendi.eus
www.urkome.eus


